ՀՀ ԱՐՄԱՎԻՐԻ ՄԱՐԶԻ ՄԱՐԶԻ 2022 ԹՎԱԿԱՆԻ ԳՈՐԾՈՒՆԵՈՒԹՅԱՆ ԾՐԱԳԻՐ


ՀՀ ԱՐՄԱՎԻՐԻ ՄԱՐԶԻ ՄԱՐԶԻ 2022 ԹՎԱԿԱՆԻ ԳՈՐԾՈՒՆԵՈՒԹՅԱՆ ԾՐԱԳԻՐ

	






[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԱՐՄԱՎԻՐԻ  ՄԱՐԶԻ 2017-2025 ԹՎԱԿԱՆՆԵՐԻ ԶԱՐԳԱՑՄԱՆ ՌԱԶՄԱՎԱՐՈՒԹՅՈՒՆԻՑ ԲԽՈՂ 
2022 ԹՎԱԿԱՆԻ ՏԱՐԵԿԱՆ ԳՈՐԾՈՒՆԵՈՒԹՅԱՆ ԾՐԱԳԻՐ 

















[bookmark: _Toc489616996]ԱՐՄԱՎԻՐ 2022
[bookmark: _Toc5960235]ԲՈՎԱՆԴԱԿՈՒԹՅՈՒՆ

ՀԱՊԱՎՈՒՄՆԵՐԻ  ՑԱՆԿ	2
ՆԵՐԱԾՈՒԹՅՈՒՆ	3
I.ԱՂՔԱՏՈՒԹՅԱՆ ԳՆԱՀԱՏՈՒՄԸ ՀՀ ԱՐՄԱՎԻՐԻ  ՄԱՐԶՈՒՄ	4
II.ԱՐԴՅՈՒՆԱԲԵՐՈՒԹՅՈՒՆ, ՓՄՁ ԵՎ ՄԱՍՆԱՎՈՐ ՀԱՏՎԱԾ	4
III. ԶԲՈՍԱՇՐՋՈՒԹՅՈՒՆ	5
IV.ԳՅՈՒՂԱՏՆՏԵՍՈՒԹՅՈՒՆ	5
V. ԲՆԱՊԱՀՊԱՆՈՒԹՅՈՒՆ	7
VI.ՍՈՑԻԱԼԱԿԱՆ  ՈԼՈՐՏ	8
	6.1.Կրթություն......................................................................................................................8        

	6.2. Մշակույթ, սպորտ և երիտասարդության հարցեր....…................................................11

	6.3.Առողջապահություն.....………………………………………..…………………………................12

	6.4. Սոցիալական պաշտպանություն..………...............…………………..…….……………….…13


VII. ԵՆԹԱԿԱՌՈՒՑՎԱԾՔՆԵՐ	..14
	7.1. Ճանապարհաշինություն.……………………………………..………………………...................14
	

	7.2. Ջրամատակարարում և ջրահեռացում……………..…………………………….................. .15
	

	7.3.Գազամատակարարում.………………………………………..……….……………...................16
	

	7.4. էներգետիկա...………….……………………………………..……….………………...................16
	


VIII. ՔԱՂԱՔԱՇԻՆՈՒԹՅՈՒՆ.............................................................................................16
IX. ՏԱՐԱԾՔԱՅԻՆ ԿԱՌԱՎԱՐՈՒՄ, ՏԵՂԱԿԱՆ  ԻՆՔՆԱԿԱՌԱՎԱՐՈՒՄ, ՔԱՂԱՔԱՑԻԱԿԱՆ ՀԱՍԱՐԱԿՈՒԹՅՈՒՆ, ԱՐՏԱԿԱՐԳ ԻՐԱՎԻՃԱԿՆԵՐԻՑ ԲՆԱԿՉՈՒԹՅԱՆ ԵՎ  ՏԱՐԱԾՔՆԵՐԻ ՊԱՇՏՊԱՆՈՒԹՅՈՒՆ	17
	9.1. Տարածքային կառավարում...………………………….......………………………....................17
	

	9.2. Տեղական ինքնակառավարում………………………………….…..…..................................19
	

	9.3. Քաղաքացիական հասարակություն……………………….…....…................................... 19
	

	9.4.  Արտակարգ   իրավիճակներից   բնակչության և տարածքների պաշտպանություն......………………..................…………………….....................................19
	


X. ՄՇՏԱԴԻՏԱՐԿՄԱՆ ՀԱՄԱԿԱՐԳ....................................................................................20
XI. ՀՀ ԱՐՄԱՎԻՐԻ ՄԱՐԶԻ 2022 ԹՎԱԿԱՆԻ ԳՈՐԾՈՒՆԵՈՒԹՅԱՆ ԾՐԱԳՐԻ                ՖԻՆԱՆՍԱՎՈՐՈՒՄԸ	20
XII.ՀԱՎԵԼՎԱԾՆԵՐ	22

[bookmark: _Toc5960236][bookmark: _Hlk252777500]ՀԱՊԱՎՈՒՄՆԵՐԻ  ՑԱՆԿ
	ՀՀ
	Հայաստանի Հանրապետություն

	ՀԶՌ 
	Հայաստանի զարգացման ռազմավարություն

	ՀՏԶՌ
	Հայաստանի տարածքային զարգացման ռազմավարություն

	ՀՏԶՀ 
	Հայաստանի տարածքային զարգացման հիմնադրամ

	ՀԱԷԿ
	Հայկական ատոմային էլեկտրակայան

	ՎԶԵԲ
	Վերակառուցման և Զարգացման Եվրոպական Բանկ

	ԵՄ 
	Եվրոպական Միություն

	ՀՆԱ 
	Համախառն ներքին արդյունք

	ՀԱԱ
	Համախառն ավելացված արժեք

	ՏԿԵՆ
	Տարածքային կառավարման և ենթակառուցվածքների նախարարություն

	ՏԻՄ
	Տեղական ինքնակառավարման մարմին

	ԶԼՄ 
	Զանգվածային լրատվության միջոցներ 

	ԱՎԾ
	Ազգային վիճակագրական ծառայություն

	ՍՊԸ
	Սահմանափակ պատասխանատվությամբ ընկերություն

	ՏԻՄ
	Տեղական ինքնակառավարման մարմիններ

	ՏԶ	
	Տարածքային զարգացում

	ՏԶՀՊ
	Տնտեսական զարգացման հարցերով պատասխանատու 

	ԳՖԿ
	Գյուղական ֆինանսավորում կառույց

	ՀԳՏՏԶՀ
	Հայաստանում գյուղական տարածքների տնտեսական զարգացման հիմնադրամ

	ՄԱԶԾ
	ՄԱԿ-ի զարգացման ծրագիր

	ԳԷՀ
	Գլոբալ էկոլոգիական հիմնադրամ

	ՀԷՑ
	Հայաստանի էլեկտրական ցանցեր











[bookmark: _Toc5960237]



ՆԵՐԱԾՈՒԹՅՈՒՆ

Հայաստանի Հանրապետության կառավարության 2017 թվականի հուլիսի 6-ի նիստի N 29 արձանագրային որոշման N 3 հավելվածով հավանության է արժանացել Հայաստանի Հանրապետության Արմավիրի մարզի 2017-2025 թվականների զարգացման ռազմավարությունը:
Հայաստանի Հանրապետության Արմավիրի մարզի զարգացման տեսլականն է՝ ունենալ կայուն, համաչափ զարգացող, մրցունակ տնտեսություն, զբաղվածության բարձր մակարդակ և ծայրահեղ աղքատությունն ամբողջությամբ հաղթահարած մարզ: 
Տեսլականին հասնելու նպատակով ՀՀ Արմավիրի մարզի առկա իրավիճակի վերլուծության հիման վրա սահմանվել են հետևյալ ռազմավարական նպատակները.
1) Մինչև 2025թ. ՀՀ Արմավիրի մարզի տնտեսական աճի ապահովում՝ տնտեսության վարման ինտենսիվ մեթոդների կիրառման, աշխատատեղերի ստեղծման, աղքատության կրճատման միջոցով` մինչև 10%,
2) Մինչև 2025թ. ՀՀ Արմավիրի մարզի թույլ զարգացած տարածքների անհամաչափությունների նվազեցում՝ 10%-ով,
3) Մարզային զարգացման ռազմավարության իրականացման ընթացքում մարզային և տեղական դերակատարների ակտիվության բարձրացում և մարդկային կապիտալի կառավարման հմտությունների բարելավում:
Սահմանվել են զարգացման երեք առաջնահերթ գերակայությունները.
1) Արդյունաբերության աճ՝ շեշտը դնելով փոքր ու միջին բիզնեսի զարգացման վրա, մասնավորապես վերամշակող արդյունաբերական կազմակերպությունների հիմնում/ ընդլայնում,  
2) Ինտենսիվ գյուղատնտեսության զարգացում՝ հատկապես Բաղրամյանի տարածաշրջանում,
3) Տուրիզմի զարգացում՝ շեշտը դնելով հոգևոր, մշակութային, գյուղական և ագրո տուրիզմի վրա:
Ծրագրի նպատակներն են.
1) համախմբել 2022 թվականի ընթացքում մարզում նախատեսվող բոլոր միջոցառումները՝ մարզի ռազմավարական նպատակների իրականացման համար,
2) սահմանել այն կազմակերպությունները, որոնք պատասխանատու են կոնկրետ միջոցառումների իրականացման համար:
2022 թվականի գործունեության ծրագրում ներկայացվում են այն միջոցառումները, որոնց իրականացման ընթացքին հետևելու է ՀՀ Արմավիրի մարզպետարանը: Ծրագրում ներառված են  Հայաստանի Հանրապետության 2022 թվականի պետական բյուջեի, համայնքային բյուջեի միջոցներով, վարկային ծրագրերով, մասնավոր ներդրումներով Արմավիրի մարզում 2022 թվականին նախատեսվող ծրագրերն ու միջոցառումները: Միաժամանակ արձանագրվել են այն հիմքերը, որոնց վրա կառուցվելու են ծրագրի մշտադիտարկման աշխատանքները: 

I.ԱՂՔԱՏՈՒԹՅԱՆ ԳՆԱՀԱՏՈՒՄԸ ՀՀ ԱՐՄԱՎԻՐԻ  ՄԱՐԶՈՒՄ

ՀՀ Արմավիրի մարզի 2017-2025թթ. զարգացման ռազմավարությունում բավարար կերպով տրված է աղքատության գնահատումը մարզում: Բացահայտվել են մարզում աղքատությունը պայմանավորող հիմնական գործոնները, մարզի սոցիալ-տնտեսական զարգացման խոչընդոտները և դրանց հիման վրա նախանշվել աղքատության հաղթահարման ռազմավարությունն ու համապատասխան միջոցառումները: 
Համաձայն մարզի զարգացման տեսլականի՝ խնդիր է դրվել ունենալ կայուն, համաչափ զարգացող, մրցունակ տնտեսություն, զբաղվածության բարձր մակարդակ ունեցող, ինչպես նաև ծայրահեղ աղքատությունն ամբողջությամբ հաղթահարած մարզ:  
	
[bookmark: _Toc5960239]II.ԱՐԴՅՈՒՆԱԲԵՐՈՒԹՅՈՒՆ, ՓՄՁ ԵՎ ՄԱՍՆԱՎՈՐ ՀԱՏՎԱԾ

Արդյունաբերության, ՓՄՁ և մասնավոր հատվածի զարգացումը մարզում աղքատության կրճատման և տնտեսական զարգացման ամենակարևոր ուղղություններից է:
Արմավիրի մարզի արդյունաբերությունը մասնագիտացած է էլեկտրաէներգիայի, սննդամթերքի, ըմպելիքի, ալկոհոլային խմիչքի արտադրության և օգտակար հանածոների հանքավայրերի շահագործման ուղղությամբ: Արդյունաբերական ձեռնարկությունները հիմնականում կենտրոնացած են քաղաքային համայնքներում: 
Մարզում առկա են նաև նախկին արդյունաբերական չօգտագործվող տարածքներ՝ հատկապես քաղաքային համայնքներում և Բաղրամյանի տարածաշրջանի համայնքներում, և մարզի ազգաբնակչության մասնագիտական կարողությունների մեջ դեռևս առկա է արդյունաբերական աշխատողների ներուժ, մարզում գերակա խնդիր է զարգացնել նաև արդյունաբերությունը:
2022 թվականին ևս խնդիր է դրվում բարձրացնել գործարար ակտիվությունը մարզում՝  համագործակցելով Ներդրումների աջակցման կենտրոնի հետ, համակարգել և զարգացնել ինստիտուցիոնալ հարաբերությունները գործընկեր կառույցների, գործարար միությունների, տեղական ինքնակառավարման մարմինների և համայնքների գործարար ներկայացուցիչների հետ, իրականացնել համատեղ միջոցառումներ՝  նոր ներդրումներ ներգրավելու և գործարար կապերը խթանելու նպատակով: 
2022 թվականին արդյունաբերության ոլորտում մարզում նախատեսված ներդրումների ծավալը կկազմի շուրջ 20․0 մլն դրամ։

Մարզի ռազմավարությամբ առաջնահերթ գերակայություն է սահմանվել տուրիզմի զարգացումը՝ շեշտը դնելով հոգևոր, մշակութային, գյուղական և ագրո տուրիզմի վրա: ՀՀ Արմավիրի մարզում արդեն իսկ կան առանձին կազմակերպություններ, որոնք զբաղվում են հոգևոր-մշակութային և էթնիկ տուրիզմով և որոնց հաջողված փորձի տարածումը մարզի այլ համայնքներում կարող է նպաստել մարզում զբոսաշրջության ոլորտի զարգացմանը։
Ոլորտի թույլ կողմերից է՝ տուրիստական ենթակառուցվածքների՝ հյուրատների, հյուրանոցների, բարձրորակ սպասարկման ծառայությունների բացակայությունը: 
Մարզը համագործակցում է ՀՀ էկոնոմիկայի նախարարության զբոսաշրջության կոմիտեի,  Ներդրումների աջակցման կենտրոնի, ինչպես նաև տեղական կազմակերպությունների հետ: 
2022թ. պլանավորվում է մշակել զբոսաշրջության խթանմանն ու զարգացմանն ուղղված նոր ներդրումային ծրագրեր և ներկայացնել ՀՀ տարածքային կառավարման և ենթակառուցվածքների նախարարություն և ՀՀ էկոնոմիկայի նախարարության զբոսաշրջության կոմիտե՝ միջազգային կազմակերպություններին և արտերկրի ներդրողներին ներկայացնելու նպատակով:
2022 թվականին զբոսաշրջության ոլորտում մարզում նախատեսված  ներդրումների ծավալը կկազմի շուրջ 5.0 մլն դրամ: 

Մարզի ռազմավարությամբ առաջնահերթ գերակայություն է սահմանվել ինտենսիվ գյուղատնտեսության զարգացումը՝ հատկապես Բաղրամյանի տարածաշրջանում: Գյուղատնտեսության ոլորտի գերակայություններ են սահմանվել գյուղատնտեսության տեխնիկական վերազինումը/արդիականացումը, նորարարությունների, տեղեկատվական տեխնոլոգիաների ներդրումը և խթանումը:
Ոլորտի թույլ կողմերն են՝ ավանդական գյուղատնտեսության դոմինանտ լինելը, գյուղատնտեսական նշանակության հողերի մասնատվածությունը, մեքենայացման, արտադրողականության ցածր մակարդակը, ոռոգման համակարգերի մաշվածության հետևանքով ոռոգման ջրի կորուստները, գյուղատնտեսական մթերքների վերամշակման կազմակերպությունների ոչ բավարար հզորությունը, մթերման ծավալների ցածր մակարդակը:
ՀՀ Արմավիրի մարզի համար առանցքային կարևորություն ունեցող այս ոլորտում 2022 թվականի պետական բյուջեով նախատեսվել են իրականացնել գյուղական ենթակառուցվածքների վերականգնման, զարգացման, ոռոգման համակարգերի վերակառուցմանն ու արդիականացմանն ուղղված,  տարբեր ծրագրեր և միջոցառումներ, որոնք նպաստելու են գյուղատնտեսության ոլորտի արդյունավետության աճին, գյուղատնտեսական արտադրանքի ծավալների ավելացմանը, գյուղատնտեսական արտադրության մեջ ընդգրկված հողատարածությունների մակերեսի ավելացմանը, մասնավորապես․ ՀՀ պետական բյուջեի միջոցներով Ջրային կոմիտեի կողմից մարզում կիրականացվեն խորքային հորերի վերականգնում Բամբակաշատ, Մյասնիկյան, Շենավան, Գետաշեն համայնքներում՝ 49,497.7 հազ․ դրամ ընդհանուր արժեքով, գետերի և հեղեղատարների տեղամասերի ամրացման և մաքրման աշխատանքների համար նախատեսված է 155,405.3 հազ․ դրամ:
«Արմավիր» ՋՕԸ, «Էջմիածին» ՋՕԸ,  «Շենիկ» ՋՕԸ կողմից՝ «Ոռոգման ցանցի նորոգում, մաքրում, ՀՏԿ-ների նորոգում, պոմպերի և խորքային հորերի նորոգում և այլ աշխատանքներ»՝  467,142.6 հազ․ դրամ ընդհանուր արժեքով:  
«Ջրառ» ՓԲԸ կողմից` կիրականացվեն ջրանցքների, պոմպակայանների, պոմպակայանի կոմպեսատորների նորոգման և համակարգերի մաքրման, աղբորսիչի կառուցման,  պոմպակայանի էլ.կարգաբերման տարաբնույթ աշխատանքներ՝ 126,661․0 հազ․ դրամ ընդհանուր արժեքով: 
«Մելիորացիա» ՓԲԸ կողմից՝ Կոլեկտորադրենաժային ցանցի պահպանում և շահագործում /մաքրված դրենաժի երկարությունը՝ 51.9 կմ/, գրունտային ջրերի մակարդակների և որակի որոշման աշխատանքներ՝ 70,068,1 հազ․ դրամ արժեքով։
2022 թվականին ևս կշարունակվեն Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրերը։ 
2022թ. գյուղատնտեսության ոլորտում կշարունակվեն իրականացվել հետևյալ պետական աջակցության ծրագրերը.
· «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության» ծրագիր 
· «Հայաստանի Հանրապետության գյուղատնտեսության ոլորտում կարկտապաշտպան ցանցերի ներդրման համար տրամադրվող վարկերի տոկոսադրույքների սուբսիդավորման» ծրագիր 
· «Հայաստանի Հանրապետությունում տավարաբուծության 2019-2024թթ. զարգացման» ծրագիր
· «Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2023 թվականների ծրագիր»(սուբսիդավորում և ծախսերի փոխհատուցում)
·  Գյուղատնտեսական հումքի մթերումների(գնումների) նպատակով տրամադրվող վարկերի տոկոսադրույքների սուբսիդավորում 
· Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագիր
· Պետական աջակցություն ՀՀ գյուղատնտեսական ծրագրերի իրականացում
· Բուսասանիտարիայի ծառայությունների մատուցում 
· Գյուղատնտեսական կենդանիների պատվաստում 
· Խոշոր եղջերավոր կենդանիների համարակալում և հաշվառում 
· «Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության» ծրագիր
· «Փոքր և միջին ջերմատնային տնտեսությունների ներդրման պետական աջակցության» ծրագիր
· «Հայաստանի Հանրապետությունում 2019-2023 թվականների ոչխարաբուծության և այծաբուծության զարգացման պետական աջակցության» ծրագիր
· Ոռոգման արդիական համակարգերի ներդրման համաֆինանսավորում
· 2022թ. մասնավոր ներդրումներով և համայնքային բյուջեի միջոցներով նախատեսվում է հիմնել  նոր ինտենսիվ այգիներ, անասնապահական ֆերմաներ, ներդնել կաթիլային ոռոգման համակարգեր և հակակարկտային ցանցեր, ձեռք բերել գյուղտեխնիկա, կառուցել սպանդանոց, նոր ջերմոցային տնտեսությաններ։
· 2022թ. ոլորտում կիրականացվեն սուբվենցիոն ծրագրեր (ոռոգման համակարգի կառուցում, նորոգում) ՀՀ պետական, համայնքի բյուջեի և մասնավոր ներդրողի միջոցներով։
· 2022թ. նախատեսվում է համայնքներում իրականացնել ոլորտային ծրագրեր:
  Հողաշինություն և հողօգտագործում. 2022 թվականի ընթացքում ոլորտում կշարունակվեն իրականացվել մարզի համայնքներում տարվա ընթացքում հողաշինարարական գործառույթներ՝ հողամասի նպատակային նշանակության փոփոխություններ, բարձրարժեք հողատեսքերը ցածրարժեքի փոխադրելու վերաբերյալ եզրակացությունների տրամադրում, համայնքների ավագանիների և համայնքների ղեկավարների կողմից հողաշինության ոլորտին առնչվող խնդիրների վերաբերյալ ընդունված իրավական ակտերի նկատմամբ հսկողություն։ 
 2022 թվականի գյուղատնտեսության ոլորտում մարզում նախատեսված ներդրումների ծավալը կկազմի շուրջ 4․1 մլրդ․ դրամ։ 
 Նշված ծրագրերի իրականացման արդյունքում կստեղծվի շուրջ 102 ժամանակավոր, իսկ գյուղատնտեսական աշխատանքների սեզոնում՝ 3000 սեզոնային աշխատատեղ։

ՀՀ Արմավիրի մարզի բնապահպանական հիմնախնդիրներն են՝ ջրային պաշարների ոչ բավարար քանակությունը, անտառների բացակայությունը, մարզում աղբի կառավարման համակարգերի սահմանափակությունը, բնակչության իրազեկվածության ցածր մակարդակը բնապահպանական խնդիրների հետ կապված, ջրամատակարարման և ջրահեռացման համակարգերի մաշվածությունը, կոյուղու կեղտաջրերի մաքրման կայանի բացակայությունը, կոշտ կենցաղային թափոնների կառավարման անբավարար մակարդակը, աղակալված հողերի առկայությունը, իսկ որպես սպառնալիքներ՝ ՀԱԷԿ-ի առկայությունը մարզում, մարդատար և բեռնատար տրանսպորտի բարձր խտությունը, ստորերկրյա ջրային պաշարների նվազման միտումը, կլիմայի փոփոխությունները՝ շոգ ամառների և խստաշունչ ձմեռների տևողության ավելացումը, տեղումների քանակի նվազումը, երաշտների առաջացման հնարավորությունների մեծացումը:
2022 թվականի ընթացքում համայնքներում կիրականացվեն ոլորտային ծրագրեր (աղբահանություն, ծառատունկ)։
     2022 թվականի բնապահպանության ոլորտում մարզում նախատեսված  ներդրումների ծավալը կկազմի շուրջ 10.0 մլն դրամ։

ՀՀ Արմավիրի մարզի կրթական համակարգն ընդգրկում է նախադպրոցական, հանրակրթական (տարրական, հիմնական և ավագ), միջին մասնագիտական (նախնական արհեստագործական և միջին մասնագիտական) և բուհական համակարգերը: Ելնելով Երևան քաղաքի մոտ լինելու հանգամանքից՝ մարզի բնակչությունը օգտվում է մայրաքաղաքի կրթական համակարգից միջին մասնագիտական և բարձրագույն կրթություն ստանալու համար:
Ոլորտի գերակա խնդիրներն են՝ համընդհանուր հավասարապես հասանելի, ներառական և որակյալ  կրթության ապահովումը, որը հնարավորություն է ընձեռում  անձին`  ուսումը շարունակելու կրթության հաջորդ մակարդակում կամ անցնելու համապատասխան աշխատանքային գործունեության, 3-5 տարեկան բոլոր երեխաների համար հավասար հասանելի և որակյալ նախադպրոցական կրթության մատչելիության, ինչպես նաև 5 տարեկանների առավել ընդգրկվածության ապահովումը, ինչպես նաև մարզի շուկայի կարիքները բավարարող նախնական (արհեստագործական) և միջին մասնագիտական, բարձրագույն մասնագիտական կրթությամբ մասնագետների պատրաստումը:
2022 թվականի ընթացքում կրթության ոլորտում նախատեսվող և շարունակվող ծրագրերն են՝
· Արմավիրի մարզպետարանի ենթակայությամբ գործող 111 հանրակրթական ուսումնական հաստատություններում ՀՀ պետական բյուջեի միջոցներից տարրական, հիմնական, միջնակարգ ընդհանուր հանրակրթության և նախադպրոցական կրթություն ծրագրերի  համար հատկացվել է  8,471.48 մլն․ դրամ․  
· Ատեստավորման միջոցով որակավորում ստացած ուսուցիչներին հավելավճարների տրամադրման, հանրակրթական դպրոցների մանկավարժներին և դպրոցահասակ երեխաներին տրանսպորտային ծախսերի փոխհատուցման, հանրակրթական հիմնական ծրագրեր իրականացնող ուսումնական հաստատությունների հերթական ատեստավորման ենթակա ուսուցիչների վերապատրաստման և  ատեստավորման նոր համակարգի ներդրում՝ ուղղված ուսուցիչների որակի բարձրացման  ծրագրերի համար հատկացվել է 106.97 մլն․ դրամ։
Համայնքների տարբեր բնակավայրերում կշարունակվի նախադպրոցական ուսումնական հաստատությունների կառուցում, վերանորոգում, հիմնանորոգում, գույքի համալրումը․
· «Մուդուլային» տիպի 144 տեղ հզորությամբ մսուր-մանկապարտեզների կառուցման աշխատանքներ կիրականացվեն Արևիկ և Այգեվան բնակավայրերում, Արևիկ բնակավայրում մսուր մանկապարտեզի կառուցման աշխատանքները  մեկնարկել են 2021թ․  և նախատեսվում է ավարտել 2022թ, իսկ Այգեվանի մսուր մանկապարտեզի կառուցման աշխատանքները  նախատեսվում է մեկնարկել 2022թ․ և  ավարտել 2023թ․
· Ծրագրի շրջանակներում Գետաշեն, Նորավան, Փշատավան, Լենուղի բնակավայրերում կիրականացվի  մսուր-մանկապարտեզի կառուցման աշխատանքների նախագծի տեղակապում և փորձաքննություն 
· Հայաստան համահայկական հիմնադրամի միջոցներով նախատեսվում է Լեռնագոգ համայնքում մանկապարտեզի կառուցում։
Կշարունակվեն դպրոցների կառուցման, մասնակի վերանորոգման, լոկալ ջեռուցման համակարգերի անցկացման և վերանորոգման, մարզադահլիճների կառուցման և վերակառուցման աշխատանքները․
· «Փոքրաքանակ երեխաներով համալրված հանրակրթական դպրոցների մոդուլային շենքերի կառուցում» ծրագրով Արգինայի միջնակարգ դպրոցի «Մուդուլային» տիպի շենքի կառուցում (դպրոցի կառուցման աշխատանքները մեկնարկել են 2020թ, ավարտը նախատեսվում է 2022թ)
· Համաշխարհային բանկ և ՀՀ պետական բյուջեից համաֆինանսավորմամբ Վաղարշապատ քաղաքի թիվ 5 ավագ դպրոցի հիմնանորոգում (դպրոցի հիմնանորոգման աշխատանքները մեկնարկել են 2019թ., ֆինանսավորման ավարտը նախատեսվել է 2022թ):
· Հանրակրթական կրթություն իրականացնող ուսումնական  հաստատությունների նոր մարզադահլիճների կառուցում ծրագրի շրջանակներում մարզի 5 դպրոցներում ՀՀ պետական բյուջեի միջոցներով «Արտիմետի միջնակարգ դպրոց» ՊՈԱԿ, «Արագածի Մ.Մեխակյանի անվան միջնակարգ դպրոց» ՊՈԱԿ, «Վաղարշապատի Երվանդ Օտյանի անվան N 7 հիմնական դպրոց» ՊՈԱԿ, «Ջանֆիդայի Է.Դաշտոյանի անվան միջնակարգ դպրոց» ՊՈԱԿ և «Արմավիրի N 6 հիմնական դպրոց» ՊՈԱԿ՝ կիրականացվեն նոր մարզադահլիճների կառուցման աշխատանքներ,
· ՀՀ պետական բյուջեի և ԵՄ աջակցության դրամաշնորհային ծրագրով մարզի 4 դպրոցներում՝  «Շահումյանի միջնակարգ դպրոց» ՊՈԱԿ, «Արմավիրի թիվ 8 հիմնական դպրոց» ՊՈԱԿ, «Փշատավանի միջնակարգ դպրոց» ՊՈԱԿ և «Սարդարապատի միջնակարգ դպրոց» ՊՈԱԿ կիրականացվեն մարզադահլիճների վերակառուցման աշխատանքներ։
Հայաստանի Հանրապետության կառավարության և Ասիական զարգացման բանկի միջև իրականացվող դպրոցների սեյսմիկ անվտանգության բարելավման ծրագրի շրջանակներում կշարունակվեն 
· Պտղունքի Տիգրան Մեծի անվան միջնակարգ դպրոցի կառուցման աշխատանքները, 
· 2022թ․ կիրակիանացվի Փարաքարի միջնակարգ դպրոցի կառուցում, 
· Կիրականացվեն Ջրարբիի միջնակարգ դպրոցի և Մրգաշատի Վ.Ափոյանի անվան թիվ 1 միջնակարգ դպրոցի կառուցման նախագծային փաստաթղթերի պատվիրման աշխատանքները
· Կշարունակվեն հանրապետական մանկավարժահոգեբանական աջակցության կենտրոնի ռեսուրսների միջոցով 2 տարածքային մանկավարժահոգեբանական աջակցության կենտրոնների մանկավարժական աշխատողների վերապատրաստումները
· Արմավիրի մարզի հանրակրթական դպրոցներում կրթության առանձնահատուկ պայմանների կարիք ունեցող երեխաների համար սահմանված ֆինանսավորման բարձրացված չափաքանակի սանդղակի կիրառում՝ ըստ երեխայի կարիքի ծանրության աստիճանի,  մանկավարժահոգեբանական աջակցության ծառայությունների ներդրման արդյունավետության ապահովում,
· Կրթության առանձնահատուկ պայմանների կարիք ունեցող երեխաների գնահատում և վկայագրում, երեխաների համար անհրաժեշտ պայմանների ստեղծում հանրակրթության ինտեգրման գործընթացում, շահագրգիռ կողմերի հետ սերտ համագործակցություն, ոլորտում եղած լավագույն փորձի ներկայացում և տարածում,
· Մարզի հանրակրթական ուսումնական հաստատությունների 2022-2023 և 2023-2024 ուսումնական տարիների նախնական կոմպլեկտավորումների կազմում և ՀՀ կրթության, գիտության, մշակույթի և սպորտի նախարարություն ներկայացում,
· Առարկայական օլիմպիադների կազմակերպում,
· Ուսումնական հաստատությունների ապահովում դասագրքերով,
· «Կայուն դպրոցական սնունդ» ծրագրի շրջանակներում մարզի դպրոցների ընդգրկում
· «Ազգային երգ ու պար» առարկայի ներդրման գործընթացի շարունակություն,
· Հասարակական կազմակերպությունների, կրթական հիմնադրամների, դեսպանությունների հետ համագործակցություն,
· Ավարտական և միասնական քննությունների կազմակերպում,
· Կրթության ոլորտում թափուր հաստիքների, անցկացվող մրցույթների և այլ տեղեկատվության հրապարակայնության ապահովում,
· Մարզում կշարունակվեն «Հայաստանի մանուկներ» բարեգործական հիմնադրամի (ՔՈԱՖ) կողմից իրականացվող աշակերտակենտրոն ծրագրերը, 2022թ․ նախատեսվում է Բաղրամյան համայնքի Քարակերտի N 2 մանկապարտեզում Երեխայի և ընտանիքի կենտրոնի հիմնում,  Արմավիր համայնքի Մյասնիկյան բնակավայրում ՍՄԱՐԹ համալիրի կառուցման մեկնարկ։
· 2022 թվականին կիրականացվեն սուբվենցիոն ծրագրեր (մանկապարտեզների հիմնանորոգում, վերանորոգում, հարակից տարածքի բարեկարգում, կահավորում, երաժշտական դպրոցի վերանորոգում) ՀՀ պետական և համայնքի բյուջեի միջոցներով։
         2022 թվականի ընթացքում համայնքներում կիրականացվեն ոլորտային ծրագրեր։
2022 թվականի կրթության ոլորտում մարզում նախատեսված ներդրումների ծավալը կկազմի շուրջ 14․4 մլրդ դրամ:    

6.2. Մշակույթ, սպորտ և երիտասարդության հարցեր
2022թ. ևս մարզպետարանի գործունեությունը կնպատակաուղղվի մարզում պետական մշակութային քաղաքականության իրականացմանը, մարզի մշակութային դերի բարձրացմանը, մշակութային ու հոգևոր ժառանգության պահպանմանը, ազգային արժեքների ու ավանդույթների վերականգմանն ու տարածմանը, պետական, ազգային ու այլ տոների, զանգվածային միջոցառումների կազմակերպմանը, թանգարանների, գրադարանների, մշակութային այլ օջախների նպատակային գործունեության  ապահովմանը, կադրային քաղաքականության և մշակութային կրթության զարգացմանն ու առաջընթացին, հայ ընտանիքի բարոյական նորմերի պահպանմանը, մատաղ սերնդի հայեցի դաստիարակությանը, երիտասարդության շրջանում տարվող աշխատանքների աջակցմանն ու ակտիվացմանը:
Արմավիրի մարզում մշակութի բագավառում պետական և մարզային  միջոցառումների ծրագրերի շրջանակներում, ինչպես նաև տարբեր մշակութային, կրթական և հասարակական կազմակերպությունների հետ համագործակցությամբ կազմակերպվելու են բազմաթիվ միջոցառումներ, փառատոներ, ցուցահանդեսներ, մրցույթներ` նվիրված պետական, ազգային և այլ տոներին, ազգային ավանդական ծեսերին ու ավանդույթներին, նշանավոր մարդկանց, իրադարձությունների  հոբելյաններին ու տարելիցներին, անցկացվելու  են հանդիպումներ նշանավոր մարդկանց հետ, ցերեկույթներ, գրքերի շնորհանդեսներ, քննարկումներ, կինոդիտումներ, պոեզիայի ժամեր, տիկնիկային և թատերական ներկայացումներ և  այլն:
Արմավիրի մարզը հանրապետության մարզական նվաճումներով աչքի ընկնող մարզերից է: Մարզի մարզիկները պարբերաբար մասնակցում են տարբեր մարզաձևերից մեծահասակների, երիտասարդների և պատանիների աշխարհի, Եվրոպայի և միջազգային այլ առաջնություններին՝ մարզում հենակետային համարվող չորս մարզաձևերից` ըմբշամարտ, ծանրամարտ, բռնցքամարտ, շախմատ, և ունեն նշանակալի հաջողություններ ու ձեռքբերումներ՝ մեդալներ օլիմպիական խաղերում, աշխարհի, Եվրոպայի և միջազգային առաջնություններում: 
Մարզում պետական երիտասարդական քաղաքականությունն իրականացվում է պետական կառավարման մարմինների, ՏԻՄ-երի, բարձրագույն և միջին մասնագիտական կրթական հաստատությունների, երիտասարդության հարցերով զբաղվող ՀԿ-ների և այլ մարմինների կողմից:  Ոլորտի թույլ կողմերից է մարզի բնակավայրերում մարզամշակութային և ժամանցի վայրերի բացակայությունը:
    2022 թվականի ընթացքում մշակույթ, սպորտ ոլորտում կիրականացվեն
· Ազգային, փողային և լարային նվագարանների գծով ուսուցում և մարզային միջոցառումների իրականացում ծրագրերի իրականացման համար ՀՀ պետական բյուջեի միջոցներից մարզպետարանին հատկացվել է շուրջ 20.14 մլն դրամ։
· Մարզական օբյեկտների շինարարություն ծրագրով՝ Ջրառատ համայնքի Սիմոն Մարտիրոսյանի անվան ծանրամարտի մարզադպրոցի կառուցման համար հատկացվել է 394․34 մլն․ դրամ։
· Համաշխարհային բանկի Սոցիալական ներդրումների և տեղական զարգացման ծրագրի լրացուցիչ ֆինանսավորմամբ Փարաքարի մարզադպրոցի կառուցում։
· Կշարումակվեն մարզառազմական և արտաուսումնական դաստիարակության ուղղությամբ իրականացվող միջոցառումները։
· 2022թ. ոլորտում կիրականացվեն սուբվենցիոն ծրագրեր (մշակույթի տան հիմնանորոգում, վերանորոգում) ՀՀ պետական և համայնքի բյուջեի միջոցներով։ 
2022 թվականին մշակույթ, սպորտ և երիտասարդության ոլորտում մարզում նախատեսված ներդրումների ծավալը կկազմի շուրջ 867․5 մլն. դրամ։ 

Բուժծառայությունների որակի և մատչելիության բարձրացումը մարզում սահմանվել է որպես ոլորտային գերակա նպատակ: Այս նպատակին է միտված առողջության առաջնային օղակի պահպանման և շտապ բուժօգնության հաստատությունների նյութատեխնիկական բազայի բարելավման, կադրերի վերապատրաստման, տուբերկուլյոզի, մալարիայի, ՄԻԱՎ/ՁԻԱՀ-ի և վարակիչ այլ հիվանդությունների կանխարգելման ուղղությունները: Առողջապահության համակարգի զարգացման միջոցառումները մշակելիս անհրաժեշտ է ուշադրություն դարձնել մարզային յուրահատկություններին: 
Ոլորտի թույլ կողմերից է որոշ բնակավայրերում ամբուլատորիաների ոչ բավարար պայմանները:
2022 թվականին ՀՀ առողջապահության նախարարության կողմից շարունակաբար իրականացվելու են այն ծրագրերը, որոնք մեկնարկել են նախորդ տարիներին, ինչպես նաև ներդրվելու են նոր ծրագրեր:
2022թ. համար պլանավորվել է առողջապահական  կազմակերպությունների տարեկան բյուջեում վճարովի ծառայությունների տեսակարար կշռի 10%-ով աճ՝ 2020 թվականի համեմատ:  
2022թ. վճարովի ծառայությունների աճ ապահովելու համար անհրաժեշտ է իրականացնել հետևյալ գործառույթները.
1) Ստվերային շրջանառության բացառում
2) Բուժման բավարար պայմանների ապահովման նպատակով կենտրոնի ստացիոնար բաժանմունքների ընթացիկ և կոսմետիկ վերանորոգում
3) Բարոյապես մաշված բժշկական սարքավորումների և կահույքի փոխարինում նորով
4) Նոր տեխնոլոգիաների և սարքավորումների ներդրում (հատկապես ռենտգեն սարքավորում)
5) Կադրային համալրում՝ վիրաբույժ, մանկաբույժ, անեսթեզիոլոգ
6) Մատուցվող ծառայությունների գների վերանայում
7) Պետական պատվերի ձևավորման եղանակի վերանայում՝ այն համապատասխան գործակցով կապելով վճարովի ծառայությունների հետ:
	2022թ. տարեկան գլոբալ բյուջեով մարզի առողջապահական հաստատություններին հատկացումները կազմում է 3,611,501․7 հազ․ դրամ:
2022թ. ընթացքում նախատեսվում է մարզում գործող բժշկական կենտրոնները հագեցնել ժամանակակից նորագույն բժշկական սարքավորումներով և գործիքներով, ներդնել և զարգացնել ժամանակակից բժշկության նոր մեթոդներ և համակարգեր:
ՀՀ պետական բյուջեի միջոցներով նախատեսվում է իրականացնել Վաղարշապատի բժշկական կենտրոնի վերակառուցման աշխատանքներ։
2022թ. ոլորտում կիրականացվեն սուբվենցիոն ծրագրեր (բուժամբուլատորիաների վերանորոգում) ՀՀ պետական և համայնքի բյուջեի միջոցներով։ 
2022թ․ ընթացքում համայնքներում կիրականացվեն ոլորտային ծրագրեր։
      2022 թվականին առողջապահության ոլորտում մարզում նախատեսված ներդրումների ծավալը կկազմի շուրջ 4,8 մլրդ դրամ:
[bookmark: _Toc5960247]6.4. Սոցիալական  պաշտպանություն

Սոցիալական պաշտպանության ոլորտում սոցիալական ծառայութունների մատչելիության և որակի բարձրացումը համարվում է զարգացման հիմնական նպատակ:
2022 թվականին ՀՀ աշխատանքի և սոցիալական հարցերի նախարարության կողմից շարունակաբար իրականացվելու են այն ծրագրերը, որոնք մեկնարկել են նախորդ տարիներին, ինչպես նաև ներդրվելու են նոր ծրագրեր, կապահովվի համագործակցությունը մարզի միասնական սոցիալական ծառայության 3 տարածքային կենտրոնների հետ:
2022 թվականի ընթացքում կշարունակվեն Արմավիրի մարզպետարանում հաշվառված է բնակարանային պայմանների բարելավման կարիք ունեցող հաշմանդամ դարձած զինծառայողների /ազատամարտիկների/ ընտանիքների, սահմանված կարգի համաձայն Ադրբեջանի կողմից 2020 թվականի սեպտեմբերի 27-ին սանձազերծված  44-օրյա պատերազմի ժամանակ հաշմանդամ դարձած  և զոհված  զինծառայողի ընտանիքների հետ իրականացվող աշխատանքները, ինչպես նաև զոհված, մահացած զինծառայողների ընտանիքի անդամների և զինծառայության հետ կապված հաշմանդամություն ունեցող անձանց բնակարանային ապահովության հիմնահարցերի լուծման ՀՀ կառավարության ծրագիրը: 
2022թ. նախատեսվում է շարունակել խոցելի սոցիալական խմբերի հետ տարվող աշխատանքը:
2022թ. մարզում իրականացվող զարգացման ծրագրերում և ՓՄՁ-ի հետ կազմակերպվող ծրագրերում հնարավորինս շատ ներառել մարզի զբաղվածության տարածքային գործակալություններում հաշվառված և աշխատանք փնտրող անձանց:
2022թ. նախատեսվում է շարունակել ՀՀ կառավարության 2018  թվականի սեպտեմբերի 27-ի N 1025-Լ  որոշման  N 2  հավելվածով հաստատված հաշմանդամություն ունեցող անձանց սոցիալական ներառման նախատեսվող միջոցառումների ցանկով մարզպետարանին վերապահված գործողությունները:
2022թ. նախատեսվում է շարունակել ՀՀ աշխատանքի և սոցիալական հարցերի նախարարության կողմից մարզում պլանավորված ծրագրերն ու միջոցառումները։ 
2022 թվականի ընթացքում կշարունակվեն հաշմանդամություն ունեցող անձանց  հիմնահարցերի ոլորտում իրականացվող ծրագրերը:
2022թ․ ընթացքում համայնքներում կիրականացվեն ոլորտային ծրագրեր։
2022 թվականին սոցիալական պաշտպանության ոլորտում մարզում նախատեսված ներդրումների ծավալը կկազմի շուրջ 1․0 մլրդ դրամ:   

Արմավիրի մարզը տարածքի հաշվով ամենախիտ ճանապարհային ցանց ունեցող մարզն է, որի ճանապարհային խտության բարձր աստիճանը կապված է միջպետական և տեղական ճանապարհների բարձր խտությամբ:
ՀՀ Արմավիրի մարզն ունի զարգացած տրանսպորտային ցանց, մարզի բնակչության 99%-ը ապահովված է մշտական երթուղային տրանսպորտային կապով: Արմավիրի մարզի հիմնական երթուղիները Բաղրամյանը, Արմավիրը և Վաղարշապատը միմյանց և Երևանին կապող երթուղիներն են: Բեռնաուղևորափոխադրումները մարզում հիմնականում իրականացվում են ավտոմոբիլային տրանսպորտով: 
Ոլորտի թույլ կողմերն են՝ տրանսպորտային միջոցների մաշվածությունը, ճանապարհային ենթակառուցվածքների մաշվածության բարձր աստիճանը, հատուկ կարիքներով և սահմանափակ ֆիզիկական հնարավորություններով մարդկանց համար նախատեսված ծառայությունների բացակայությունը:
Ճանապարհաշինության ոլորտում իրականացվող քաղաքականությունն ուղղված է առկա   ճանապարհային ցանցի հիմնանորոգմանը, վերականգնմանն  ու պահպանմանը: Ոլորտում դեռևս շարունակում է առաջնային լինել ճանապարհների հիմնանորոգման հարցը, նորոգման կարիք ունեն նաև կամուրջները, ուստի կամուրջների պահպանման համար ևս անհրաժեշտ է նախատեսել ֆինանսական միջոցներ: 
2022թ․ ընթացքում ոլորտում կիրականացվեն հետևյալ ծրագրերը՝
· Մարզային նշանակության ավտոճանապարհների պահպանման և անվտանգ երթևեկության ծառայությունների համար  ՀՀ պետական բյուջեի միջոցներից հատկացվել է 68.8 մլն դրամ, 
· Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի 8.5կմ (կմ 2+000– կմ 10+500) հատվածի հիմնանորոգման աշխատանքները՝ 1,382․0 մլն․ դրամ
· Տ-3-76, Զարթոնք-Արտաշար/Տ-3-54/ ավտոճանապարհի 2․1կմ(կմ0+000-կմ2+100) հատվածի հիմնանորոգման աշխատանքներ՝ 305․0 մլն․ դրամ
· Տ-3-11 /Հ-15/ (Արմավիր գ.) – Նալբանդյան – Գետաշեն – Նոր Կեսարիա – /Մ-5/ կմ6+000-կմ10+000 մարզային նշանակության ճանապարհահատվածների հիմնանորոգում
· Տ-3-52 /Մ-5/ –Ամասիա –Նալբանդյան (Տ-3-11) –Ջանֆիդա –Փշատավան – /Հ-15/ (Արգավանդ) կմ14+200-կմ18+400 մարզային նշանակության ճանապարհահատվածների հիմնանորոգում
	2022թ. ոլորտում կիրականացվեն սուբվենցիոն ծրագրեր (փողոցների ասֆալտապատում, սալարկում) ՀՀ պետական և համայնքի բյուջեի միջոցներով։ 
  2022թ․ ընթացքում համայնքներում կիրականացվեն ոլորտային ծրագրեր։
  	2022 թվականին ճանապարհաշինության ոլորտում ոլորտում մարզում նախատեսված ներդրումների ծավալը կկազմի շուրջ 3,3 մլրդ դրամ։

Մարզի բնակչությանը կայուն, հասանելի, մատչելի և որակյալ խմելու ջրամատակարարման  բարելավումը ոլորտի զարգացման նպատակներից է: 
Ոլորտի թույլ կողմն է՝ մարզում ջրամատակարարման և ջրահեռացման համակարգերի մաշվածության խնդիրը, իսկ որպես սպառնալիք՝ ջրամատակարարման համակարգի կախվածությունը էլեկտրաէներգիայից:  
2022թ. ՎՎԲ, ԵՆԲ վարկային և ՀՀ  կառավարության միջոցներով  կշարունակվի         Համայնքային ենթակառուցվածքների II ծրագիր, փուլ 3-Հայաստանի ջրամատակարարման և ջրահեռացման ենթակառուցվածք ծրագիրի շրջանակներում իրականացվող
· Ջրամատակարարման և ջրահեռացման բաշխիչ ցանցերի վերանորոգում և անհատական ջրաչափերի տեղադրում* Արմավիր քաղաքի ջրամատակարարման և ջրահեռացման բաշխիչ ցանցերի վերանորոգում և անհատական ջրաչափերի տեղադրման ծրագիր՝ 457,81մլն․ դրամ արժեքով
· ԵՄ ՀՆԳ դրամաշնորհային և ՀՀ կառավարության միջոցներով՝ Մարգարա համայնքի ջրամատակարարման և ջրահեռացման համակարգերի բարելավման աշխատանքների իրականացում 216․11 մլն դրամ արժեքով։
· Վեոլիա ջուր ՓԲԸ կողմից՝ Էջմիածին քաղաքի ջրագծերի և կոյուղագծերի վերակառուցում 265․0 մլն․ դրամ, 
· 2022թ. ոլորտում կիրականացվեն սուբվենցիոն ծրագրեր (խմելու ջրամատակարարում, ջրահեռացում) ՀՀ պետական և համայնքի բյուջեի միջոցներով։ 
      2022 թվականին ջրամատակարարման և ջրահեռացման ոլորտում մարզում նախատեսված ներդրումների ծավալը կկազմի շուրջ  1,7 մլրդ դրամ:

  ՀՀ Արմավիրի մարզը հանրապետությունում ամենագազաֆիկացված մարզերից է: 
  Մարզում կշարունակվեն «Գազպրոմ Արմենիա» ՓԲԸ-ի կողմից իրականացվող ծրագրերը:
	2022թ. ոլորտում կիրականացվեն սուբվենցիոն ծրագրեր (գազիֆիկացում) ՀՀ պետական և համայնքի բյուջեի միջոցներով։ 
2022թ․ ընթացքում համայնքներում կիրականացվեն ոլորտային ծրագրեր:
2022 թվականին գազաֆիկացման ոլորտում մարզում նախատեսված ներդրումների ծավալը կկազմի շուրջ 679.0 մլն դրամ:

Էներգետիկայի ոլորտի զարգացման նպատակներից է շենք-շինությունների, փողոցային լուսավորության և տարբեր նշանակության օբյեկտներում էներգախնայողության և էներգաարդյունավետության մակարդակի բարձրացումը:
2022թ. մարզում կշարունակվեն «Բարձրավոլտ էլեկտրացանցեր» և «Հայաստանի էլեկտրական ցանցեր» ՓԲԸ-ի կողմից Արմավիրի մարզում ոլորտային ծրագրերը: 
	2022թ. ոլորտում կիրականացվեն սուբվենցիոն ծրագրեր (արևային կայան, լուսավորություն) ՀՀ պետական և համայնքի բյուջեի միջոցներով։ 
2022թ․ ընթացքում ոլորտում կիրականացվեն պետական, համայնքային և մասնավոր միջոցներով մի շարք այլ ծրագրեր:
 2022 թվականին էներգետիկայի ոլորտում մարզում նախատեսված ներդրումների ծավալը կկազմի շուրջ 156․0 մլն դրամ:

 Արմավիրի մարզի քաղաքաշինության ոլորտի հիմնախնդիրները կապված են բնակավայրերի քաղաքաշինական ծրագրային փաստաթղթերի մշակման, հանրակրթական դպրոցների, առողջապահական, մշակութային, նախադպրոցական, մարզական օբյեկտների, բազմաբնակարան և վարչական շենքերի հիմնանորոգման, բնակարանաշինության, բնակավայրերի  բարեկարգման,  բազմաբնակարան շենքերի կառավարման գործին պետական աջակցության, ինչպես նաև քաղաքաշինական այլ խնդիրների հետ:
Բազմաբնակարան բնակելի շենքերի տանիքների հիմնանորոգումը, համայնքների գլխավոր հատակագծերի, շինարարական օբյեկտների նախագծանախահաշվային փաստաթղթերի կազմումը քաղաքաշինության ոլորտի զարգացման նպատակներն են:
Նախատեսվում է ոլորտում իրականացնել պետական, մասնավոր, համայնքների միջոցներով մի շարք ծրագրեր:
2022թ. ոլորտում կիրականացվեն սուբվենցիոն ծրագրեր (բազմաբնակարան շենքի տանիք, վերելակներ, համայնքապետարանի շենք, այգիներ-պուրակներ) ՀՀ պետական, համայնքի բյուջեի և մասնավոր ներդրողների միջոցներով։
2022 թվականին  մարզում նախատեսված ներդրումների ծավալը կկազմի շուրջ  727․0 մլն դրամ: 

Մարզի ռազմավարական երրորդ նպատակն է՝ մարզային զարգացման ռազմավարության իրականացման ընթացքում մարզային և տեղական դերակատարների ակտիվության բարձրացումը և մարդկային կապիտալի կառավարման հմտությունների բարելավումը: Մարզպետարանի և համայնքապետարանների աշխատակազմերի պարտադիր վերապատրաստումները դարձել են կարողությունների զարգացման շարունակական գործընթացներ: 
2022թ. նախատեսվում է մարզային և տեղական մասնագետների, մարզային ռազմավարության իրականացման սուբյեկտների շարունակական մասնագիտական վերապատրաստումների իրականացում (համապատասխան ծրագրերի առկայության դեպքում): 
      2022թ. տարածքային կառավարման ոլորտում կշարունակվեն՝
· Մարզային և տեղական դերակատարների կարողությունների հզորացման նպատակով վերապատրաստումների կազմակերպումը,
· Հանրապետական միջոցառումներին մարզի ներկայացուցիչների մասնակցության ապահովումը,
· Մարզպետարանի աջակցությամբ կամ ուղղակի գործողություններով մարզում կատարված ներդրումների ծավալի ավելացում,
· Մարզում չօգտագործվող պետական և համայնքային գույքի հաշվառում, ըստ պիտանելիության աստիճանի դասակարգում և իրականացվելիք ծրագրերի համար որպես արտադրական և գրասենյակային տարածքներ օգտագործելու համար սեփականատերերի հետ քննարկումների կազմակերպում: 
· համագործակցությունը նախկինում հաստատված կապերով՝ Արմավիրի մարզի տնտեսության զարգացմանը նպաստող ներդրումային հնարավորությունների բացահայտման, մարզում հնարավոր ներդրողների ներգրավման և մարզի սոցիալ-տնտեսական զարգացմանը նպաստող համատեղ ծրագրեր իրականացնելու նպատակով: 
2022թ. ՀՀ պետական բյուջեի միջոցներից հատկացվել է 
· ՀՀ Արմավիրի մարզում տարածքային պետական կառավարում՝ 500․06 մլն դրամ,
· Այլընտրանքային աշխատանքային ծառայողներին դրամական բավարարման և դրամական փոխհատուցման տրամադրում՝ 1․86 մլն․ դրամ
· Պետական հիմնարկների և  կազմաերպությունների աշխատողների սոցիալական փաթեթով ապահովում՝ 292․68 մլն․ դրամ։

[bookmark: _Toc5960256]9.2. Տեղական ինքնակառավարում


               2022թ. տեղական ինքնակառավարման ոլորտում կշարունակվեն.
· Համայնքների խոշորացման գործընթացի արդյունքում առաջացած գործընթացների կազմակերպումը,
· Նոր ձևավորվող համայնքների աշխատակազմերի կարողությունների հզորացումը,
· ՏԻՄ ընտրությունների արդյունքում համայնքների զարգացման ծրագրերի մշակումը
· 2022թ. սուբվենցիաներ ստանալու նպատակով հայտերի մշակումը և սահմանված կարգով ներկայացումը,
· 2022 թվական տեղափոխված 2020-2021թթ.  սուբվենցիոն ծրագրերի ավարտը,
· 2022 թվականի ընթացքում, ըստ անհրաժեշտության, մարզի բոլոր համայնքների էլեկտրոնային ծրագրում վարչական տվյալների թարմացման և մուտքագրման աշխատանքները,
· 2022թ. ընթացքում նախատեսվում է շարունակել համայնքային ծառայողների ատեստավորման և վերապատրաստման, ինչպես նաև համայնքային ծառայության թափուր պաշտոնների մրցույթների անցկացման աշխատանքները,
· 2022թ. ընթացքում կիրականացվի համայնքների ավագանիների հերթական նիստերի անցկացման  հսկողություն՝ ըստ ժամանակացույցի: 
· 2022թ. ՀՀ Արմավիրի մարզի համայնքների բյուջեներին դոտացիաների տրամադրում՝ 5,617,097․8 հազ. դրամ:

2022թ. նախատեսվում է շարունակել համագործակցությունը քաղաքացիական հասարակության ներկայացուցիչների՝ հասարակական, միջազգային կազմակերպությունների, զանգվածային լրատվամիջոցների, համայնքային միավորումների հետ:
2022 թվականին տարածքային կառավարման և տեղական ինքնակառավարման համակարգերի գործունեության կարևոր ուղղություններից մեկը կլինի հասարակության լայն խավերի ընդգրկումը, մասնակցությունը մարզային և համայնքային զարգացման գործընթացներին, համայնքների բնակիչների շրջանում իրավունքների և պարտականությունների մասին իրազեկության բարձրացմանն ուղղված միջոցառումների շարունակականության ապահովումը: 

Մարզում տեխնածին արտակարգ իրավիճակների ծագման հիմնական սպառնալիք են համարվում ՀԱԷԿ-ի վթարները, վտանգավոր նյութեր տեղափոխող ավտո և երկաթուղային տրանսպորտային միջոցների վթարները, քիմիական վտանգավոր օբյեկտներում առաջացած վթարները, հրդեհապայթունավտանգ օբյեկտների վթարները, ավտովթարները, կենցաղային հրդեհները:
2022 թվականին ևս բնական և տեխնածին աղետների ժամանակ բնակչության պաշտպանվածության խնդիրները մարզպետարանի ուշադրության կենտրոնում կգտնվեն: Գարնանային հնարավոր հեղեղումները կանխարգելելու նպատակով մարզի տարածքում կշարունակվեն իրականացվել հետևյալ միջոցառումները. հեղեղավտանգ տեղամասերի հետախուզում, վտանգավոր տեղամասերի հայտնաբերում, կանխարգելիչ աշխատանքների գնահատում, գետի  հունի մաքրում և ափերի ամրացում, սելավատարի հունի մաքրում և ափերի ամրացում: 
Կարկուտի հետևանքներից խուսափելու համար անհրաժեշտ է մարզի մնացած համայնքներում շարունակել հակակարկտային կայանների և ցանցերի տեղադրման աշխատանքները: 
Շենքերի և շինությունների փլուզումից, հնարավոր հետևանքներից խուսափելու համար նախատեսվում է իրականացնել դրանց ամրացման աշխատանքներ:
Ճանապարհատրանսպորտային պատահարների կանխարգելման նպատակով անհրաժեշտ է իրականացնել վթարային կամուրջների ամրացման և վերականգնման աշխատանքներ: Ձմեռային սեզոնի համար ավազի և աղի պաշարների կուտակում, համապատասխան տեխնիկայի նախապատրաստում:
Ռիսկերի նվազեցման գործընթացում կարևորվում են սեյսմիկ ռիսկի նվազեցման միջոցառումները, աղետների վերաբերյալ տեղեկատվական, վերլուծական, ինչպես նաև ազդարարման, իրազեկման աշխատանքների կազմակերպման և իրագործման դերը: 
	ՀՀ Արմավիրի մարզում իրականացվելու են սեյսմիկ վտանգի և ռիսկի գնահատման, սեյսմիկ ռիսկի նվազեցման աշխատանքներ` համաձայն ՀՀ տարածքում սեյսմիկ ռիսկի նվազեցման համալիր ծրագրի (ՀՀ կառավարության 1999թ. հունիսի 10-ի N 429 որոշում)՝ պետական բյուջետային ֆինանսավորման սահմաններում և առկա կադրային ռեսուրսներով: ՀՀ կառավարության 2012թ. հոկտեմբերի 25-ի «Հայաստանի Հանրապետության մարզերի և բնակավայրերի զարգացման ծրագրերում սեյսմիկ ռիսկի գնահատման քարտեզների ներառման, արտակարգ իրավիճակների կանխարգելմանն ուղղված սեյսմիկ ռիսկի նվազեցման միջոցառումների նախատեսման մասին» N 1351-Ն որոշմամբ ծրագրի շահառուներ են հանդիսանում ՀՀ մարզերն ու համայնքները: 
ՀՀ կառավարության 2017թ. ապրիլի 6-ի նիստի N 14 արձանագրային որոշման 2-րդ կետով հավանության է արժանացել աղետների ռիսկի կառավարման ազգային ռազմավարությունը և դրա իրականացման գործողությունների ծրագիրը: 2022թ. պլանավորվում է համագործակցելով ՀՀ ԱԻՆ ՓԾ Արմավիրի մարզային փրկարարական վարչության հետ, տարեկան պարբերականությամբ, աղետների ռիսկի կառավարման համայնքային ծրագրերի մոնիթորինգի և արդյունքների գնահատման վերաբերյալ տեղեկատվություն ներկայացնել ՀՀ տարածքային կառավարման և ենթակառուցվածքների նախարարություն:
2022 թվականի ընթացքում տարածքային կառավարում, տեղական ինքնակառավարում, քաղաքացիական հասարակություն, արտակարգ իրավիճակներից բնակչության և տարածքների պաշտպանություն ոլորտում պլանավորվել է իրականացնել  շուրջ 6,416․7 մլն․ դրամի ծրագրեր։

X. ՄՇՏԱԴԻՏԱՐԿՄԱՆ ՀԱՄԱԿԱՐԳ


Մարզի 2022 թվականի գործունեության ծրագրի համար կարևորվում է իրականացվելիք միջոցառումների մշտադիտարկումը: Մշտադիտարկման համակարգը կվերահսկի ծրագրի կատարումը և կամփոփի 2022 թվականի գործունեության արդյունքները:
 2022 թվականի գործունեության ծրագրի մշտադիտարկման  համակարգը ներառում է այն բոլոր ցուցանիշները, որոնք հնարավոր կլինի գնահատել մարզային մակարդակով: 
 Ծրագիրը մշտադիտարկման կենթարկվի մարզի վարչակազմի կողմից` առաջընթացի և ՄԶՌ նպատակներին հասնելու առումով: 
Մշտադիտարկման տարեկան հաշվետվությունը կամփոփի տարվա ընթացքում նախատեսված բոլոր միջոցառումների արդյունքները:  Այն կներառի հետևյալ գլխավոր բաժինները. 
1.    տարեկան ծրագրի շրջանակներում իրականացված  միջոցառումները, կատարված  ծախսերը  և  արդյունքները,
1. հաջորդ տարվա հիմնախնդիրները, այդ թվում` քաղաքականությունների ուրվագծումը: 
Մշտադիտարկման տարեկան հաշվետվությունը պատրաստելուց հետո կկազմակերպվի ծրագրի արդյունքներն ամփոփող խորհրդակցություն, որին կմասնակցեն ինչպես մարզի խորհրդի, այնպես էլ քաղաքացիական հասարակության և շահագրգիռ  կազմակերպությունների ներկայացուցիչները: 

ՀՀ Արմավիրի մարզի 2022 թվականի գործունեության ծրագրի իրագործման  նպատակով պահանջվող ֆինանսական միջոցները և դրանց ծախսման ուղղությունները գնահատվել են. արդյունքում  նախատեսված ծրագրերի արժեքը  կազմում  է  38,215,206.4 հազ․ դրամ, որից`

· պետական բյուջե		             34,600,356․4 հազ.դրամ
              - սեփական միջոցներ	       30,646,035․4 հազ.դրամ
              - վարկային միջոցներ 	       3,954,321․0 հազ. դրամ

· միջազգային և դոնոր 
կազմակերպություններ	              50,000․0 հազ․ դրամ

· համայնքային բյուջե		     3,051,850․0 հազ.դրամ

· մասնավոր ներդրողներ	               369,000․0 հազ.դրամ

· այլ աղբյուրներ		              144,000․0 հազ.դրամ

Հավելված 1		-  ՀՀ Արմավիրի մարզի 2017-2025 թվականների զարգացման 
			  ռազմավարությանից բխող 2022 թվականի տարեկան գործունեության   
                              ծրագրի տրամաբանական հենք 

Հավելված 2		-  ՀՀ Արմավիրի մարզի 2017-2025 թվականների զարգացման 
			 ռազմավարությանից բխող 2022 թվականի տարեկան գործունեության
                                ծրագրով նախատեսված միջոցառումների ֆինանսավորումը՝ ըստ 
                                ոլորտների 

Հավելված 3             - ՀՀ Արմավիրի մարզի 2017-2025 թվականների զարգացման 
			ռազմավարությանից բխող  2022 թվականի տարեկան գործունեության 
                                ծրագրով նախատեսված բոլոր ոլորտների ամփոփ ֆինանսավորումը

